
 
Алатау қаласының құқықтық актілері туралы реттеуші ереженің жобасы бойынша 

консультациялық құжат 

Бұл құжатты не үшін жариялап отырмыз? 

1. Алатау қаласының Әкімшілігі (бұдан әрі – «Әкімшілік») Алатау қаласының құқықтық актілері туралы 

реттеуші ережені (бұдан әрі – «Реттеуші ереженің жобасы») қабылдауды ұсынады. 

2. Реттеуші ереженің жобасы Алатау қаласының арнаулы құқықтық режимі шеңберінде Әкімшіліктің 

нормативтік құқықтық актілерін әзірлеуді, қабылдауды, жариялауды, қолданысқа енгізуді, түсіндіруді, 

оларға өзгерістер енгізуді және олардың күшін жоюды реттейтін құқықтық негіздерді белгілейді. 

3. Реттеуші ереженің жобасы Алатау қаласында реттеуші өкілеттіктерді жүзеге асырудың айқын әрі 

бірізді негізін, оның ішінде Әкімшіліктің нормативтік құқықтық актілерінің түрлері мен иерархиясын, 

тиісті органдардың осындай актілерді қабылдау жөніндегі өкілеттіктерін және оларды әзірлеу мен 

қабылдауға қолданылатын рәсімдерді белгілеуге бағытталған. 

4. Осы Консультациялық құжаттың мақсаты – Реттеуші ереженің жобасы бойынша жұртшылықтың 

ескертулерін алу. 

Бұл құжатпен кімдер танысуға тиіс? 

5. Осы Консультациялық құжат мына тұлғалар үшін қызықты болуы мүмкін: 

(a) Алатау қаласында қызметін жүзеге асыратын немесе жүзеге асыруды жоспарлап отырған 

резиденттер мен кәсіпкерлік субъектілері; 

(b) инвесторлар мен кәсіби кеңесшілер; 

(c) қызметіне Алатау қаласының арнаулы құқықтық режимі әсер етуі мүмкін мемлекеттік органдар мен 

ұйымдар; және 

(d) өзге де мүдделі тұлғалар. 

Ескертулерді қалай ұсынуға болады 

6. Реттеуші ереженің жобасы бойынша ескертулерді Әкімшілікке ол Әкімшіліктің интернет-ресурсында 

орналастырылған күннен бастап 5 жұмыс күні ішінде dir@alataucity.kz мекенжайы бойынша жіберуге 

болады. 

7. Ескертулерді жіберетін тұлғалар, қолданылатын жағдайда, өздері өкілдік ететін ұйымды көрсете 

алады. 

Бұдан әрі не болады? 

8. Жария талқылау кезеңі аяқталғаннан кейін Әкімшілік келіп түскен ескертулерді қарайды және 

Реттеуші ереженің жобасына қандай да бір өзгерістер енгізу немесе оны одан әрі пысықтау қажеттігін 

айқындайды. 

9. Реттеуші ереженің жобасы тек жария талқылау мақсатында жарияланады және келіп түскен 

ескертулерді қарау нәтижелері бойынша өзгертілуі мүмкін. 

Реттеуші ереже жобасының негізгі ережелері 

10. Реттеуші ереженің жобасында, атап айтқанда, мыналар көзделеді: 

(a) Алатау қаласының арнаулы құқықтық режимі шеңберінде қолданылатын Әкімшіліктің нормативтік 

құқықтық актілерінің түрлері мен иерархиясы; 

(b) Кеңестің, Реттеуші комиссияның және Бас атқарушы директордың Әкімшіліктің нормативтік 

құқықтық актілерін қабылдау жөніндегі өкілеттіктері; 

(c) Әкімшіліктің нормативтік құқықтық актілерін әзірлеуге, қабылдауға және бекітуге қойылатын 

талаптар; 

(d) Әкімшіліктің нормативтік құқықтық актілерінің жобаларын жария талқылау; 

(e) Әкімшіліктің нормативтік құқықтық актілерін жариялау және қолданысқа енгізу; 

(f) Әкімшіліктің нормативтік құқықтық актілерін түсіндіру; 

(g) Әкімшіліктің нормативтік құқықтық актілеріне өзгерістер енгізу, олардың күшін жою және 

редакциялық түзету; 

(h) реттеуші өкілеттіктерді беру; және 

(i) өтпелі шаралар және Әкімшіліктің қолданыстағы нормативтік құқықтық актілерінің сабақтастығы. 

Жария талқылауға арналған сұрақ 

1-сұрақ. Алатау қаласының құқықтық актілері туралы реттеуші ереженің жобасы бойынша 

ескертулеріңіз немесе ұсыныстарыңыз бар ма? Бар болса, оларды егжей-тегжейлі 

баяндауыңызды сұраймыз. 

Ұсынылатын құқықтық акт 

11. Жария талқылау материалдары мыналарды қамтиды: 

Алатау қаласының құқықтық актілері туралы реттеуші ереженің жобасы (қосымша). 


